
1. ტერმინები:
· მფლობელი არის პირი ან ორგანიზაციული ერთეული, რომელსაც გააჩნია აქტივის შემუშავების, განვითარების, მხარდაჭერის, გამოყენების და დაცვის დადასტურებული მართვის უფლება. „მფლობელი“ არ ნიშნავს, რომ მას გააჩნია აქტივზე რაიმე სახის საკუთრების უფლება. 
· ავტორიზებული ერთეული - ინდივიდი, სუბიექტი ან პროცესი, რომელსაც გააჩნია აქტივზე წვდომის უფლება
· ხელმისაწვდომობა - ავტორიზებული სუბიექტის მოთხოვნის შესაბამისად აქტივზე წვდომის და გამოყენების მახასიათებელი. 
· კონფიდენციალურობა - აქტივის მახასიათებელი, რომლის თანახმადაც  აქტივი ხელმისაწვდომია მხოლოდ ავტორიზებული ინდივიდების, სუბიექტებისა ან პროცესებისათვის. 
· მთლიანობა - აქტივის სიზუსტის და სისრულის მახასიათებელი. 
2. ელექტრონული სისტემის მფლობელია ის სტრუქტურული ერთეული, რომელიც ფლობს, ახორციელებს და/ან  მართავს ბიზნეს პროცესებს, რომლის განუყოფელ ნაწილსაც შეადგენს აღნიშნული ელექტრონული სისტემა. 
3. მფლობელი ახორციელებს ინფორმაციული აქტივების აღწერის, კლასიფიცირების, წვდომის, გაცემის (გამოქვეყნების), შეცვლისა და განადგურების წესების შემუშავებასა და უზრუნველყოფას (ეს ნიშნავს, რომ მფლობელი ახდენს ინფორმაციის კლასიფიცირებას (საჯარო, შიდასამსახურეობრივი, კონფიდენციალური), აქედან გამომდინარე კი ინფორმაციის გავრცელების, შენახვის ხანგრძლივობის და განადგურების წესებს); 
4. [bookmark: _GoBack]მფლობელი განსაზღვრავს ინფორმაციის   სენსიტიურობას და კრიტიკულობას, რის გათვალისწინებითაც უზრუნველყოფს ინფორმაციის ხელმისაწვდომობის, კონფიდენციალობის და მთლიანობის ჯეროვნად დაცვას, კერძოდ:
· მფლობელი განსაზღვრავს ელექტრონული სისტემის ინფორმაციული უსაფრთხოების პრიორიტეტებს (ადგენს კონფოდენციალობის, ხელმისაწვდომობის და მთლიანობის მაჩვენებლების პრიორეტიზაციას)
· მფლობელის ექსკლუზიური უფლებაა მისცეს ან უარი უთხრას, შეუჩეროს ან გაუუქმოს წვდომა ელექტრონული სისტემის ნებისმიერ ავტორიზებულ ერთეულს, თუ თვლის, რომ ის არ იცავს ინფორმაციული უსაფრთხოების მოთხოვნებს, ან სისტემაში არსებული ინფორმაცია არ არის მისი ფუნქციების შესრულებისათვის აუცილებელი; ამ უფლებიდან გამომდინარე მფლობელის ვალდებულებაა ელექტრონულ სისტემასთან წვდომის სათნადო მართვა ინფორმაციის კონფიდენციალობის დასაცავად;
· მფლობელს აქვს უფლება განსაზღვროს ელექტრონული სისტემის მონაცემთა დამუშავების კრიტერიუმები სტატისტიკური, ანალიტიკური თუ სხვა სახის კრებითი ინფორმაციის მისაღებად. მფლობელი განსაზღვრავს ამ ინფორმაციის საჯაროობისა თუ კონფიდენციალობის დონეს მოქმედი კანონმდებლობის გათვალისწინებით.
5. სამინისტრო უზრუნველყოფს: 
· ელექტრონული სისტემის გამართული ფუნქციონირებისათვის საჭირო ინფრასტრუქტურული, ტექნოლოგიური, ტექნიკური და ადამიანური რესურსების მობილიზებას;
· ელექტრონული სისტემის ტექნიკურ მომსახურებას ელექტრონული სისტემის მონაცემთა სარეზერვო ასლების შექმნისათვის;
· მფლობელის მოთხოვნით და ზედამხედველობით ელექტრონული სისტემის განვითარებისათვის საჭირო პროექტების შემუშავებას და განხორციელებას;
· მფლობელის ხედამხედველობით და მის მიერ მინიჭებული უფლებების ფარგლებში მფლობელის მოთხოვნების ტექნიკური მხარდაჭერა.
· ელექტრონულ სისტემაზე, როგორც ერთიანი ინფრასტრუქტურის ნაწილზე, ინფორმაციული უსაფრთხოების საერთო მოთხოვნების გავრცელებას; 
· ელექტრონულ სისტემის არასანქცირებული შეღწევისგან დაცვის გზით ინფორმაციის კონფიდენციალობის სათანადო დონის შენარჩუნებას;
· ელექტრონული სისტემაში წარმოქმნილი ტექნიკური ხასიათის ინციდენტებზე სათნადო რეაგირებას მათი ოპერატიულად აღმოფხვრის  მიზნით;

